
SANOAT KORXONALARI 
RIVOJLANISHINING ATROF-

MUHITGA TA’SIRINI 
BAHOLASHDA ESG 

Turg‘unov Jasurbek Alimardon o‘g‘li

Annotatsiya: Ushbu maqola atrof-muhitni muhofaza qilish, xususan, sanoat korxonalarining atrof muhitga ta’sirini 
kamaytirish orqali ekologik holatni yaxshilashda ESG tamoyillarini joriy etish ahamiyatini o‘rganadi. Tadqiqot sanoat 
korxonalarining ekologik ta’sirini tahlil qiladi va ESG tamoyillarini qo‘llash istiqbollarini atrof-muhitga salbiy ta’sirlarni 
kamaytirish bo‘yicha o‘ziga xos yondashuvlarni o‘rganadi. Shunindgdek, ushbu tadqiqot ESG samaradorligining asosiy 
global ko‘rsatkichlarini tahlil etadi, ESG mezonalarini qo’llash  darajasi, qayta tiklanuvchi energiya manbalaridan foydalanish 
va chiqindilarni qayta ishlash ko‘rsatkichlari turli sanoat tarmoqlari bo‘yicha baholaydi. Shuningdek, ESG integratsiyasiga 
to‘siq bo‘luvchi omillar sifatida huquqiy chora tadbrilarning yetishmasligi, moliyaviy cheklovlar va standartlashtirilgan 
mezonlarning yetishmasligi aniqladi. ESG tamoyillarini kengroq joriy etish uchun ushbu tadqiqot ekologik me’yorlarni 
kuchaytirish, barqaror texnologiyalarni rivojlantirish, moliyaviy rag‘batlantirish mexanizmlarini ishlab chiqish, korporativ 
ESG xabardorligini oshirish hamda monitoring va hisobot uchun raqamli vositalardan foydalanishni taklif qiladi.

Kalit soʻzlar: ESG, boshqaruv samaradorligi, ijtimoiy mas’uliyat, korporativ boshqaruv,  ekologik toza texnologiyalar,  
uglerod chiqindilari, energiya auditi yashil loyihlar.

Abstract: This article explores the importance of implementing ESG principles in environmental protection, particularly 
in reducing the negative impact of industrial enterprises on ecological conditions. The study analyzes the environmental 
impact of industrial enterprises and examines the prospects of applying ESG principles as a unique approach to 
mitigating harmful ecological effects. Furthermore, this research analyzes key global ESG performance indicators, 
including compliance levels with ESG standards, renewable energy sources, and waste recycling rates across various 
industrial sectors. It also identifies factors hindering ESG integration, such as insufficient regulatory measures, financial 
constraints, and the lack of standardized criteria. To facilitate broader ESG adoption, the study proposes measures 
such as strengthening environmental regulations, promoting sustainable technologies, developing financial incentive 
mechanisms, increasing corporate awareness of ESG, and utilizing digital tools for monitoring and reporting.

Key words: ESG, management efficiency, social responsibility, corporate governance, environmentally friendly 
technologies, carbon emissions, energy audit, green projects.

Аннотация: Данная статья исследует значение внедрения принципов ESG в охране окружающей среды, в частности, 
в снижении негативного воздействия промышленных предприятий на экологическое состояние. Исследование 
анализирует экологическое воздействие промышленных предприятий и рассматривает перспективы применения 
принципов ESG как уникального подхода к снижению вредного влияния на окружающую среду.

Кроме того, в данном исследовании проводится анализ ключевых показателей глобальной эффективности ESG, 
включая уровень соответствия стандартам ESG, использование возобновляемых источников энергии и показатели 
переработки отходов в различных промышленных секторах. Также выявлены факторы, препятствующие 
интеграции ESG, такие как недостаточность законодательных мер, финансовые ограничения и отсутствие 
унифицированных стандартов. Для более широкого внедрения принципов ESG в исследовании предлагаются 
меры по усилению экологических норм, развитию устойчивых технологий, созданию механизмов финансового 
стимулирования, повышению корпоративной осведомленности о ESG, а также использованию цифровых 
инструментов для мониторинга и отчетности.

Ключевые слова: ESG, эффективность управления, социальная ответственность, корпоративное управление, 
экологически чистые технологии, выбросы углерода, энергетический аудит, зеленые проекты.

K I R I S H
Mamlakatimizda atrof-muhitni muhofaza qilish, xususan, sanoat korxonalarining atrof-muhitga ta’sirini 

kamaytirish orqali ekologik holatni yaxshilash borasida izchil ishlar olib borilmoqda. Jumladan, sanoat korxonalari 
obyektlarida atrof-muhitni muhofaza qilish masalalarida kompleks yondashuv va strategik rejalashtirishning 
samarali hamda zamonaviy usullarini joriy etish zarurati ortib bormoqda.

So‘nggi yillarda ESG (Ekologik, Ijtimoiy, Boshqaruv) mezonlari kompaniyalar faoliyati va ularning 
barqarorligini baholashda asosiy komponentga aylangan.

ESG – tashkilotning atrof-muhitga ta’siri, ijtimoiy majburiyatlari va boshqaruv sifatini o‘lchaydigan 
ko‘rsatkichlar to‘plamidir. An’anaviy moliyaviy ko‘rsatkichlardan farqli o‘laroq, bu mezonlar korporativ 
boshqaruvning yanada kengroq va har tomonlama ko‘rinishini taklif etadi. Bu esa uzoq muddatli qiymat va 
manfaatdor tomonlarning farovonligini ham hisobga olish imkonini beradi.

Sanoat sohasida ESG amaliyotlarini integratsiyalash muhim masala hisoblanadi. Ishlab chiqarish 
kompaniyalari energiya va tabiiy resurslarning eng yirik iste’molchilari qatoriga kiradi hamda issiqxona gazlari 
va chiqindilarni ishlab chiqarishga sezilarli hissa qo‘shadi.

Sanoatning intensiv tabiati va global ta’minot zanjirlarining murakkabligi tufayli ESG mezonlarini amalga 
oshirishda qator jiddiy muammolarga duch kelinmoqda. Ushbu muammolarni quyidagi komponentlarga mos 
keladigan uchta asosiy toifaga guruhlash mumkin (1-rasm).

1-rasm. ESGning asosiy komponentlari1. 

ESG (Ekologik, Ijtimoiy, Boshqaruv) mezonlari kompaniyaning atrof-muhit, ijtimoiy va boshqaruv nuqtai 
nazaridan umumiy ta’sirini baholash quydigicha amalga oshiriladi:

Atrof-muhit: kompaniyaning uglerod chiqindilarini kamaytirish, tabiiy resurslardan samarali foydalanish va 
chiqindilarni boshqarish kabi atrof-muhitga tasirini qanday boshqarishini anglatadi;

Ijtimoiy: korxonaning insonlarga ta’siri, jumladan, mehnat sharoitlari, xodimlarning sog‘lig‘i va xavfsizligi, 
inson huquqlari va mahalliy iqtisodiyotga ta’sir;

Boshqaruv: shaffoflik, axloq, boshqaruv tuzilmasi va aksiyadorlar o‘rtasidagi munosabatlar nuqtai nazaridan 
korxonaning ichki boshqaruvini baholaydi.(1-jadval)

1-jadval. Sanoat korxonalarida ESG amaliyotini qo‘llashning o‘ziga xos xususiyatlari2.
Ekologik Ijtimoiy Boshqaruv

Iqlim o‘zgarishi va issiqxona gazlari 
emissiyasi Mehnat muhofazasi Biznes etikasi va ma’lumotlar 

himoyasi

Havo ifloslantiruvchilar
Sog‘liq va xavfsizlik

Kapitalni joylashtirish, ta’minot 
zanjiri

Suv va suvni boshqarish tizimi Boshqaruv strukturasi va rag‘batlari

Chiqindlilar va zaharli moddalarni 
aylanmasi Mahalliy iqtisodiyotga hissa qo‘shish

Tashqi siyosat
Bioxillma-xillik va ekotizimlar yaroqliligi Mahsulot va xizmlatlar

1	  Muallif shlanmasi
2	  Muallif ishlanmasi

Sanoat korxonalarining atrof-muhitga ta’sirini kamaytirish, ijtimoiy sharoitlarni yaxshilash hamda shaffoflik 
va biznes etikasi darajasini oshirish uchun ESG amaliyotlarini joriy etishi lozim.

Ekologik xavflarni kamaytirishdan tashqari, ushbu strategiyalar korporativ nufuzni oshirish, investorlar va 
iste’molchilar ishonchini mustahkamlash hamda uzoq muddatli raqobatbardoshlikni ta’minlash imkonini beradi.

M A V Z U G A  O I D  A D A B I Y O T L A R  S H A R H I
Ko‘plab tadqiqotlarda ESG sanoat korxonalarining atrof-muhitga ta’sirini kamaytirishning barqaror mezoni 

sifatida tadqiq qilingan. Xorijlik olimlarning fikricha, ESG tamoyillari sanoat tarmoqlarining ekologik boshqaruvini 
yaxshilash, ijtimoiy mas’uliyatni oshirish hamda etik boshqaruvni targ‘ib qilish orqali ushbu muammolarni 
kamaytirishning samarali yo‘lini taklif etuvchi yondashuv sifatida talqin qilinmoqda.

Jumladan, xorijiy tadqiqotchilar Friede, Busch va Bassen (2015) fikricha, ESG tamoyillari korxonalarning 
mas’uliyatli faoliyat yuritishi uchun muhim mezon sifatida shakllangan. ESG mezonlari kompaniyaning atrof-
muhitga ta’siri, ijtimoiy javobgarligi va korporativ boshqaruvini baholash uchun tizimli yondashuvni ta’minlaydi3. 
Shuningdek, Kotsantonis, Pinney va Serafeim (2016) ESGning ekologik komponenti uglerod izini kamaytirish, 
energiya samaradorligini oshirish va barqaror resurs boshqaruvini joriy etishga qaratilganligini ta’kidlaydi4.

Boshqa olimlar, xususan Geissdoerfer va boshqalar, yashil texnologiyalar va aylanma iqtisod tamoyillarini 
sanoat korxonalarida ESG maqsadlariga erishishning asosiy yo‘nalishlari sifatida ko‘rilayotganini o‘z ilmiy 
tadqiqotlarida ta’kidlab o‘tganlar5.Clark, Feiner va Viehs tomonidan olib borilgan tadqiqotlar shuni ko‘rsatadiki, 
ESG tamoyillarini amalga oshirish ekologik samaradorlikni oshirish, xarajatlarni kamaytirish hamda manfaatdor 
tomonlarning ishonchini mustahkamlashga yordam beradi6. Bundan tashqari, ESG strategiyalarini o‘z 
faoliyatiga integratsiya qilgan sanoat tarmoqlari ko‘proq investorlarni jalb qilmoqda hamda hukumat tomonidan 
turli imtiyozlarga ega bo‘lishi mumkinligi ta’kidlanadi7.

ESG tamoyillarining afzalliklariga qaramay, ularni sanoat tarmoqlarida keng qo‘llashda bir qator muammolar 
mavjud. Eng asosiy muammolardan biri – ekologik samaradorlikni baholash uchun standartlashtirilgan 
mezonlarning yetishmasligidir (Boffo & Patalano, 2020)8. Moliya bilan bog‘liq cheklovlar ham barqaror sanoat 
amaliyotlariga o‘tishga to‘sqinlik qilmoqda. Ayniqsa, rivojlanayotgan iqtisodiyotga ega davlatlardagi kompaniyalar 
yashil texnologiyalarni joriy etishning dastlabki xarajatlarini qoplashda qiynalayotganliklari kuzatilmoqda (Hart 
& Milstein, 2003)9. Hukumatlar sanoatning barqaror rivojlanishini rag‘batlantirish uchun soliq imtiyozlari, yashil 
texnologiyalar uchun subsidiyalar va qattiqroq ekologik qoidalarni joriy etishlari mumkin  (Porter & Van der 
Linde, 1995)10. Bundan tashqari, uglerodni tutib qolish texnologiyalari, qayta tiklanuvchi energiya va raqamli 
monitoring vositalari ESG mezonlariga muvofiqlikni oshirishda muhim ahamiyatga ega (Liu va boshqalar, 
2021)11.

T A D Q I Q O T  M E T O D O L O G I YA S I
Ushbu tadqiqotda ilmiy asoslangan statistik tahlil, statistik baholash, adabiyotlar tahlili hamda boshqa 

yondoshuv va usullardan keng foydalanildi.
Xususan, mavzuga oid adabiyotlar va manbalarni o‘rganishda tizimli tahlil metodi qo‘llanildi hamda ESG 

amaliyotini joriy etish istiqbollari chuqur tahlil qilindi.

T A H L I L  V A  N A T I J A L A R
ESG tashabbuslariga sarmoya kiritgan korxonalar bozordagi mavqeini yaxshilash va manfaatdor tomonlar 

bilan munosabatlarini mustahkamlash orqali bir nechta sohalarda foyda olishlari mumkin. Ishlab chiqarishda 
barqaror amaliyotlarni amalga oshirish nafaqat atrof-muhitga ta’sirni kamaytirish, balki tartibga solish 

3	 Friede, G., Busch, T., & Bassen, A. (2015). ESG and financial performance: aggregated evidence from more than 2000 empirical 
studies., Journal of Sustainable Finance & Investment, 5(4), 210–233.

4	 Sakis Kotsantonis, Chris Pinney, George Serafeim. (2016). ESG Integration in Investment Management: Myths and Realities, Journal 
of Applied Corporate Finance. 

5	 Geissdoerfer, Martin. (2018). Sustainable Business Model Innovation. 10.13140/RG.2.2.25177.36960.
6	 Clark, Gordon L. and Feiner, Andreas and Viehs, Michael, From the Stockholder to the Stakeholder: How Sustainability Can Drive 

Financial Outperformance (March 5, 2015).
7	 Eccles, Robert G. and Ioannou, Ioannis and Serafeim, George, The Impact of Corporate Sustainability on Organizational Processes 

and Performance (December 23, 2014). Management Science, Volume 60, Issue 11, pp. 2835-2857, February 2014
8	 Boffo, R. and Patalano. R. (2020) ESG Investing: Practices, Progress and Challenges. OECD, Paris.
9	 Hart, S. L., & Milstein, M. B. (2003). Creating Sustainable Value. Academy of Management Perspectives, 17, 56-67.
10	 Porter, M.E. and van der Linde, C. (1995) Toward a New Conception of the Environment Competitiveness Relationship. Journal of 

Economic Perspectives, 9, 97-118.
11	 Liu, L., & Nemoto, N. (2021). Environmental, Social and Governance (ESG) Evaluation and Organizational Attractiveness to Prospec-

tive Employees: Evidence from Japan. Journal of Accounting and Finance, 21(4).



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, mart.  № 3-son.

https://yashil-iqtisodiyot-taraqqiyot.uz674

talablariga rioya qilishni ta’minlash hamda operatsion samaradorlikni oshirish uchun ham muhimdir. Atrof-
muhit barqarorligiga qaratilgan strategiyalarni qabul qilish uzoq muddatli jamg‘armalarni keltirib chiqarishi va 
korporativ obro‘sini oshirishi mumkin (2-jadval).

2-jadval. Sektorlarga ESG tamoyilini qo‘llashning global ko‘rsatkichlari tahlili (2024)12.

Sektorlar ESG qo‘llanish 
ko‘rsatkichi (%)

Qayta tiklanadigan 
energiyadan foydalanish 

darajasi (%)

Chiqindilarni qayta 
ishlash ko‘rsatkichi  (%)

Ishlab chiqarish 60 40 50

Qazib olish 45 30 35

Qurilish 55 50 40

Transport 70 60 45

Qishloq xo‘jaligi 80 65 70

Energetika 50 55 30

Yuqoridagi jadvaldan ko‘rinadiki, ishlab chiqarish sanoatida ESG muvofiqlik darajasining 60% bo‘lishi 
barqaror rivojlanish yo‘nalishida ijobiy qadamlar tashlanayotganini ko‘rsatadi. Biroq, an’anaviy ishlab chiqarish 
usullari hali ham ustunlik qilmoqda.

Qayta tiklanadigan energiya ulushining 40% bo‘lishi ishlab chiqarish sanoati hanuz asosan an’anaviy yoqilg‘i 
tizimlariga tayanayotganiga misol bo‘ladi. O‘rtacha chiqindilarni qayta ishlash darajasining 50% ko‘rsatkichni 
qayd etishi esa ayrim korxonalar aylanma iqtisodiyotga o‘tishga harakat qilayotganidan darak beradi.

2-rasm. ESG amaliyotlarini amalga oshirishning asosiy afzalliklari13

Korporativ imijga ijobiy ta’sir. ESG amaliyotlari bilan shug‘ullanadigan ishlab chiqarish korxonalari 
iste’molchilar, investorlar va ular faoliyat yuritayotgan jamoalar oldida kuchli obro‘ga ega bo‘ladilar. Shaffoflik va 
ESG bo‘yicha aniq majburiyatlarning namoyishi manfaatdor tomonlarning ishonchini oshiradi.

Moliyaviy imkoniyatlar. Investorlar, ham institutsional, ham xususiy, o‘zlarining moliyaviy resurslarini 
qanday taqsimlash kerakligini hal qilishda ESG omillariga ko‘proq e’tibor qaratmoqdalar. Yaxshi tuzilgan 
ESG amaliyotlarini qo‘llaydigan ishlab chiqarish korxonalari kapital va moliyaviy vositalardan foydalanishni 
osonlashtiradi. Bundan tashqari, investorlar ekologik va ijtimoiy xavflarni samarali boshqaradigan kompaniyalarni 
inqirozlarga nisbatan kamroq himoyasiz va uzoq muddatda barqaror deb bilib, ushbu kompaniyalarga bo‘lgan 
qiziqishini oshiradilar.

Risklarni kamaytirish. ESG amaliyotlarining integratsiyasi kompaniyalarga operatsion va huquqiy xavflarni 
sezilarli darajada kamaytirishga yordam beradi.

Operatsion samaradorlik. ESG amaliyotlari, ayniqsa atrof-muhit sohasida, uzoq muddatda operatsion 
xarajatlarni kamaytirishga olib kelishi mumkin. Ekologik toza texnologiyalarni joriy qilish va ishlab chiqarish 
jarayonlarida energiya samaradorligini oshirish nafaqat atrof-muhitga ta’sirni kamaytiradi, balki korxonalarning 
barqarorligini mustahkamlaydi.

12	  Sustainability Report (2024)  ma’lumotlariga asosan muallifning ishlanmasi
13	  Muallifning ishlanmasi

Innovatsiyalar yaratish. ESG mezonlariga e’tibor ishlab chiqarish kompaniyalarida innovatsiyalarni 
rag‘batlantirishi mumkin. Ko‘proq barqaror mahsulotlar yoki energiyani tejaydigan ishlab chiqarish jarayonlarini 
ishlab chiqish yangi bozor imkoniyatlarini ochadi (2-rasm).

ESG amaliyotlarini amalga oshirish ijobiy imkoniyatlarga ega bo‘lishiga qaramay, operatsion va tashkiliy 
muammolar ham kuzatilishi mumkin (3-jadval).

3-jadval. ESG tamoyilini qo‘llash bilan bog‘liq kamchiliklar14.

Kamchiliklar Foizda (%)

Dastalabki xarajatlarning yuqoriligi 40

Samarali chora tadbirlarning mavjud emasligi 30
Yashil texnologiyalarni qo‘llash imkoniyatlarining 
yetishmasligi 20

O‘zgarishlarga qarshilik 10

Tahlil shuni ko‘rsatadiki, sanoat korxonalarining atrof-muhitga ta’siri sezilarli darajada katta bo‘lib, ESG 
tamoyillarini joriy etish muhim ekologik va iqtisodiy foyda keltirishi mumkin. Muammolar saqlanib qolayotgan 
bo‘lsa-da, strategik siyosiy chora-tadbirlar va barqaror texnologiyalarga investitsiyalarni oshirish ESG 
tamoyillarining qo‘llanilishini tezlashtirishi mumkin. Bu esa uzoq muddatli ekologik va iqtisodiy manfaatlarga 
olib keladi.

X U L O S A  V A  T A K L I F L A R
Sanoat korxonalarining rivojlanishi va uning atrof-muhitga ta’siri tahlili barqaror amaliyotlarni joriy etish 

zarurligini ko‘rsatadi. Sanoat faoliyati karbon chiqindilarining ko‘payishi, resurslarning kamayishi va ifloslanish 
kabi muammolarni yuzaga keltirib, ekotizimlar hamda iqtisodiy barqarorlikka tahdid soladi. Atrof-muhit, ijtimoiy 
mas’uliyat va korporativ boshqaruv (ESG) tamoyillari ushbu salbiy ta’sirlarni kamaytirishda samarali yechim 
bo‘lib xizmat qiladi. ESG tamoyillarini joriy etish ekologik javobgarlikni oshirish, korporativ shaffoflikni ta’minlash 
va uzoq muddatli iqtisodiy foydalarni yaratishga yordam beradi.

Sanoat korxonalarida ESG tamoyillarini samarali joriy etish va atrof-muhitga ta’sirni kamaytirish uchun 
quyidagi chora-tadbirlarni amalga oshirish tavsiya etiladi:

ESG qoidalarini kuchaytirish va ularga rioya qilishni ta’minlash. Hukumatlar qat’iy ekologik qoidalarni joriy 
qilib, ularning bajarilishini nazorat qilishi kerak. Sanoatga xos ESG mezonlari ishlab chiqilib, turli sohalarga mos 
strategiyalar joriy etilishi lozim.

ESGni joriy etish uchun moliyaviy rag‘batlantirish mexanizmlarini ishlab chiqish. Ekologik toza 
texnologiyalarni joriy etgan sanoat korxonalari uchun soliq imtiyozlari va subsidiyalar ajratish, jumladan davlat-
xususiy sheriklik (PPP) mexanizmlarini rivojlantirish orqali sanoatda ESGga asoslangan transformatsiyani 
rag‘batlantirish zarur.

ESG monitoring va hisobot berish jarayonlarini raqamlashtirish. Sun’iy intellekt (AI) va blokcheyn 
texnologiyalaridan foydalanib, ESG bo‘yicha ma’lumotlarning aniq va shaffof bo‘lishini ta’minlash. Real vaqt 
rejimida atrof-muhit monitoringi tizimlarini ishlab chiqish va joriy etish.

Sanoat korxonalarining barqaror rivojlanishi ekologik mas’uliyat va iqtisodiy samaradorlikning uyg‘unligiga 
asoslanishi kerak. ESG tamoyillari ushbu muvozanatni ta’minlash uchun mukammal tizim bo‘lib, uzoq muddatli 
barqarorlikka xizmat qiladi.

